
sþ. 419. Tillaga til þingsályktunar [168. mál]
um flugvallagerð.

Frá fjárveitinganefnd.

Alþingi ályktar að skora á ríkisstjórnina að láta fram fara athugun á því,
hvar sé mest þörf, að hafizt verði á næstu árum handa um byggingu nýrra flug-
valla og endurbætur þeirra flugvalla, sem fyrir eru.

Jafnframt því sem kanna skal, hverra framkvæmda er þörf á hverjum stað,
verði leitað úrræða til fjáröflunar í því skyni að koma nauðsynlegum framkvæmd-
um á svo fljótt sem verða má og í þeirri röð, sem eðlilegt þykir.

Skal að því stefnt, að rannsókn þessari verði lokið fyrir næsta reglulegt
Alþingi.

Greinargerð.
Vísað hefur verið til fjárveitinganefndar til athugunar þrem þingsályktunar-

tillögum, er fram hafa verið bornar á þessu þingi um flugvallagerð. Tillögur
þessar eru:
1. Tillaga á þskj. 27 (27. mál) "um endurbætur og stækkun flugvallarins í Vest-

mannaeyjum" .
2. Tillaga á þskj. 57 (52. mál) "um flugvallar gerð í Norðfirði".
3. Tillaga á þskj. 68 (61. mál) "um byggingu flugvallar í grennd við Húsavíkur-

kaupstað".
Allar þessar tillögur sendi fjárveitinganefnd flugmálastjóra ríkisins til um-

sagnar. Skulu hér tilgreind höfuðatriði úr umsögn f'lugmálastjórans um tillögurnar
hverja um sig:

Um 1. tillöguna segir hann m. a.:
"Ég held, að það væri rangt að halda því fram, að það hafi verið vegna áhuga-

leysis flugmálastjórnarinnar, að ekki hafi verið unnið við Vestmannaeyjaflugvön
undanfarin ár, heldur er sannleikurinn sá, að þær aðgerðir, er bíða í Vestmanna-
eyjum, eru svo fjárfrekar, að tilgangslaust er að byrja á þeim, nema því aðeins að
hafa eitthvert fé handa á milli. Er að dómi verkfræðinga vonlaust að hefja nokkrar
framkvæmdir, sem vit er í, án þess að hafa a. m. k, hálfa milljón króna úr að spila
á ári. Ætti það að vera sanngirniskrafa. að Vestmannaeyingar fengju sérstaka fjár-
veitingu til flugvallar síns, þar sem þeir njóta ekki fyrirgreiðslu hins opinbera í
sambandi við vegagerðir og mega heita mjög einangraðir."

Um 2. tillöguna segir flugmálastjóri :
"Á undanförnum þrem árum hefur nokkrum sinnum verið farið til Norðfjarðar

til að athuga aðstæður í sambandi við flugvallargerð þar. Sjálfur hef ég farið þangað
einu sinni í sambandi við athuganir á væntanlegu flugvallarstæði og tel, að heppi-
legast væri að vinna málið þannig að gera þegar á næsta ári góðan sjúkraflug-
völl á hinu fyrirhugaða flugvallarstæði inni á eyrunum og stækka síðan flugvöllinn
smátt og smátt, eftir því sem fjárveitingar leyfa. Enn þá liggur Því miður ekki
fyrir heildaráætlun um kostnað vegna flugvallargerðar í Norðfirði, en þegar er
sýnilegt, að ógerlegt verður að gera flugvöll þar, er verði fær Douglas Dakota
flugvélum, nema þVÍ aðeins að varið verði til hans 1.2-1.5 milljónum króna, og
er þá UIQ. algert lágmark að ræða.

Að lokum skal það tekið fram, að á næstu árum er engin von til, að hægt
verði að byrja á framkvæmdum í Norðfirði, nema sérstök fjárveiting komi til."

Um 3. tillöguna segir flugmálastjóri m. a.:
"Mér hefur lengi verið ljós nauðsyn þess, að flugvöllur kæmi í Þingeyjarsýslu,

því að hvort tveggja er, að í Húsavíkurkaupstað eru nálega hálft annað þúsund
íbúar og margt fólk í sveitum þeim, sem að liggja og hlut eiga að máli, eins og
segir í greinargerð Ilutningsmanns, og sömuleiðis, að flugvöllum er nú orðið þannig



skipað í landinu, að til óréttlætis má telja, ef ekki verður hafin flugvaUargerð í
námunda við Húsavík á næsta sumri. Ég er því algerlega sammála flutningsmanni
um nauðsyn þess að koma upp flugvelli í Aðaldal. Það hefur vissulega ekki verið
skortur á áhuga, sem valdið hefur því, að ekki hefur þegar verið hafizt handa.
heldur hefur flugmálastjórnin verið með svo mörg stór verkefni í framkvæmd og
stöðugt í svo mikilli fjárþröng, að ekki hefur verið talið fært að byrja ný, stór
verk. Flugvöllur í Aðaldal mun kosta fullgerður 600-700 þúsund krónur, og hefur
því flugmálastjórnin ekki séð sér fært vegna fjárskorts að hefja framkvæmdir til
þessa ....

Mér væri það persónulega mikið gleðiefni, ef hægt væri að ráðast í a. m. k.
byrjunarframkvæmdir við Húsavíkurflugvöll 1956, og tel ég óþarft að ræða frekar
um þetta mál, greinargerðin með þingsályktunartillögunni er í senn eins rétt og
hógvær eins og verið getur."

Allar eru framangreindar umsagnir meðmæli, en samhliða meðmælunum yfir-
lýsing um nauðsyn viðbótarfjárveitingar til framkvæmdarinnar.

Eftir að hafa ýtarlega rætt viðhorf þessara mála og flugsamgöngur landsins
telur fjárveitinganefnd ekki rétt, eins og sakir standa, að mæla með því, að Alþingi
segi flugmálastjórninni fyrir um það nú - frekar en að undanförnu - hvar unnið
skuli að flugvallagerð eða endurbótum flugvalla á þessu ári, enda gætu þá fleiri
staðir komið til álita en þeir, sem framkomnu tillögurnar hljóða um.

Augljóst er, að fjárveiting sú, sem flugmálastjórnin hefur til umráða samkv.
fjárlögum ársins, hrekkur skammt til aðkallandi framkvæmda, og Alþingi skortir
kunnugleika til þess að gera tillögur um skiptingu hennar.

Um leið liggur ljóst fyrir, að nauðsynlegt er, að gaumgæfilega verði athugað
hið allra fyrsta, hvað mest kallar að í framkvæmdum flugvallagerðar í landinu og
í hvaða. röð skuli vinna að þeim. Jafnframt þeirri athugun þarf að leita að fjár-
öflunarúrræðum til þess að fullnægja skipulegri og eðlilegri framkvæmdaáætlun.

Fjárveitinganefnd hefur af þessum ástæðum orðið sammála um að leggja til,
að í stað þeirra tillagna, er til hennar var vísað, verði samþykkt tillaga sú, er hún
hér með flytur.


